
				এই পাতাটির মুদ্রণ সংশোধন করা প্রয়োজন। 
লেখন
আলোকের সাথে মেলে আঁধারের ভাষা,
মেলে না কুয়াশা ৷
বিদেশে অচেনা ফুল পথিক কবিরে ডেকে কহে—


	যে দেশ আমার, কবি, সেই দেশ তোমারো কি নহে ?”

পুঁথি-কাটা ওই পোকা মানুষকে জানে বোকা ।
বই কেন সে যে চিবিয়ে খায় না।
এই লাগে তার ধোকা ।
আকাশে মন কেন তাকায় ফলের আশা পুষি ? কুসুম যদি ফোটে শাখায় তা নিয়ে থাক খুশি ।
মেঘান্ধ অম্বরে আজি তারিা যেন মার্তিমতী মায়া ।
সূর্যাস্তের রঙে রাঙা ধরা যেন পরিণত ফল, আঁধার রজনী তারে ছিড়িতে বাড়ায় করতল ।
প্ৰজাপতি পায় অবকাশ
ভালোবাসিবারে কমলেরে । মধুকর সদা বারোমাস
মধু খুঁজে খুঁজে শুধু ফেরে ।
অন্ধ করিয়া বন্দী করে যে তারে ।
শুকতারা মনে করে
শুধু একা মোর তরে
অরুণের আলো । উষা বলে, “ভালো, সেই ভালো ।”
অজানা ফুলের গন্ধের মতো তোমার হাসিটি, প্ৰিয়,
সরল, মধুর, কী অনির্বচনীয় ।
মৃতের যতই বাড়াই মিথ্যা মূল্য, মরণেরই শুধু ঘটে ততই বাহুল্য ।
পারের তরীর পালের হাওয়ার পিছে তীরের হৃদয় কান্না পাঠায় মিছে ।

	        এই পাতাটি অন্য কোনো ভাষায় উপলব্ধ নয়।

